
  № 56737
 «10» դեկտեմբերի 2025 թ.   

 

«ԿԵՏ 33» ՏԵՂԵԿԱՏՎԱԿԱՆ, ԻՐԱՎԱՊԱՇՏՊԱՆ ՀԿ
 ԼՐԱԳՐՈՂ ՊԵՐՃՈՒՀԻ ԳԵՎՈՐԳՅԱՆԻՆ
ԷԼՀԱՍՑԵ gevorgyanperchuhi2@gmail.com 

	

     Հարգելի՛ տիկին Գևորգյան,

Ի պատասխան Ձեր՝ 2025 թվականի դեկտեմբերի 2-ին Արդարադատության նախարարին հասցեագրված հարցմանը, հայտնում ենք հետևյալը.
Հարցման 1-ին կետի համաձայն Արդարադատության նախարարությունն ունի թվով 302 աշխատող:
Հարցման 2-րդ կետի համաձայն աշխատողներից 235-ը կանայք են:
Հարցման 3-րդ կետի համաձայն ներկայումս Նախարարությունն ունի թվով 12 աշխատող, ովքեր ունեն մինչև 3 տարեկան երեխա և չեն գտնվում երեխայի խնամքի արձակուրդում:
Հարցման 4-րդ կետի համաձայն ներկայումս Նախարարությունում չկան աշխատողներ, ովքեր գտնվում են ընտանիքի անդամի խնամքի արձակուրդում:
Հարցման 5-րդ և 6-րդ կետերի համաձայն Նախարարությունը չունի ընտանիքամետ պրակտիկա կամ ընդունած քաղաքականություն և դրանց հետ կապված այլ ընթացակարգեր:
Հարցման 7-րդ կետի համաձայն ներկայումս Նախարարությունում կա թվով 1   հեռավար աշխատող: 
Արդարադատության Նախարարի 2021 թվականի հուլիսի 16-ի N 327-Լ հրամանում կատարվել է լրացում և սահմանվել է հեռավար աշխատանքի իրականացման կարգն ու պայմանները (Արդարադատության Նախարարի 2024 թվականի մարտի 29-ի N 181-Լ հրաման): Կից ներկայացվում է իրավական հիմքը:
Հարցման 8-րդ կետի համաձայն Նախարարությունը չունի ծնողական և/կամ այլ տիպի արձակուրդ տրամադրելու պրակտիկա կամ քաղաքականություն, որն առաջարկում է օրենսդրությամբ սահմանվածից ավելին:
Հարցման 9-րդ կետի համաձայն Նախարարությունը երեխայի կամ ընտանիքի անդամի խնամքի հարցերում աջակցության պրակտիկա կամ քաղաքականություն չի մշակել:
Հարցման 10-րդ կետի համաձայն Նախարարությունը չունի կրծքով կերակրելու սենյակ և/կամ խաղասենյակ՝ պահանջարկի բացակայությամբ պայմանավորված:
Հարցման 11-րդ կետի համաձայն Նախարարությունում աշխատողների կարիերայի զարգացումն իրականացվում է վերապատրաստումների միջոցով, որի կարգը սահմանված է ՀՀ առաջին փոխվարչապետի 2019 թվականի հունվարի 9-ի N 2-Ն որոշմամբ:
Նախարարության աշխատակիցների մեծ մասը հանդիսանում են սոցիալական փաթեթի շահառուներ և օգտվում են առողջության ապահովագրությունից, որի ընթացակարգը սահմանված է ՀՀ կառավարության 2012 թվականի դեկտեմբերի                              27-ի N 1691-Ն որոշմամբ:
Հարցման 12-րդ կետի համաձայն Նախարարությունը ընտանիքամետ քաղաքականությունների արդյունավետության գնահատում չի իրականացրել: 

